
REPUBLIKA E SHQIPERISE 

KUVENDI 
Komisioni i Posacem Parlamentar "Per reformen Zgjedhore" 

Tirane me, 22.05.2017 	 Dokument parlamentar 

RAPORT 

PER PROJEKTLIGJIN 

"PER 
PER DISA NDRYSHIME DHE SHTESA NE LIGJIN NR. 7895, DATE 27.1.1995, "KODI 

PENAL I REPUBLIKES SE SHQIPERISE", TE NDRYSHUAR" 

I. 	Hyrje 

Komisioni i Posacem Parlamentar per "Reformen Zgjedhore", ne zbatim te neneve 24 dhe 32-38 
te Rregullores se Kuvendit, ka shqyrtuar projektligjin "Per disa ndryshime dhe shtesa ne ligjin 
nr. 7895, date 27.1.1995, "kodi penal i republikes se shqiperise", te ndryshuar ". 

Komisioni caktoi relator per shqyrtimin e ketij projektligji, deputeten Vasilika Hysi. 

• Ngritja dhe perberja e komisionit te Posacem "Per Reformen Zgjedhore". 

Komisioni i Posacem Parlamentar "Per Reformer) Zgjedhore" eshte krijuar me vendimin Nr. 
110/2015, date 21.12.2015 te Kuvendit te Shqiperise. 

Sipas ketij vendimi, ky Komision kishte per detyre hartimin e amendamenteve per kuadrin ligjor 
zgjedhor per trajtimin e rekomandimeve te raporteve te OSBE/ODHIR-it per zgjedhjet 
parlamentare te vitit 2013 dhe ato vendore te vitit 2015. Prioritet i punes se Komisionit ishte 
permiresimi i gjithe kuadrit ligjor per zgjedhjet parlamentare te vitit 2017. 

Sipas vendimit te krijimit, anetaresia ne Komision perbehej nga partite parlamentare, me 
pjesemarrje te barabarte mes shumices dhe pakices parlamentare. Vendimmarrja e Komisionit do 
te realizohej nepermjet konsensusit te gjere per vendimet e marra prej tij. 



Me vendimin e Kuvendit Nr. 3/2016, date 28.1.2016 "Per miratimin e perberjes se Komisionit te 
Posacem per Reformen Zgjedhore", u miratua perberja e Komisionit, prej 10 anetaresh, te 
propozuar nga Kryetaret e Grupeve Parlamentare. 

• Grupi i Eksperteve 

Instrumenti i realizimit te objektivit te ketij komisioni ishte ekspertiza vendase dhe ajo e huaj. Ne 
kete kuader, prane Komisionit, me vendim te tij, u ngrit nje grup ekspertesh teknik, si 
perfaqesues te subjekteve zgjedhore parlamentare. Grupi i eksperteve kishte ne perberje te tij dy 
eksperte perfaqesues te Partise Socialiste; dy eksperte perfaqesues te Partise Demokratike; nje 
ekspert perfaqesues i Partise Levizja Socialiste per Integrim; nje ekspert perfaqesues i Partise per 
Drejtesi, Integrim dhe Unitet; nje ekspert perfaqesues i Partise Republikane. 

• Konsultimi publik 

Ne funksion te zhvillimit te nje procesi transparent, Komisioni hartoi dhe miratoi nje kalendar 
me listen e institucioneve, subjekteve politike dhe organizatave te shoqdrise civile qe veprojne ne 
fushen e monitorimit te proceseve zgjedhore, per te degjuar sugjerimet dhe propozimet e tyre 
per permiresimin e kuadrit ligjor te procesit zgjedhor. 

Gjithashtu, ne funksion te permbushjes se objektivit te tij, Komisioni i eshte drejtuar me shkrese 
zyrtare, me kerkese per bashkepunim ne nivel ekspertesh, Prezences se OSBE-se ne Shqiperi, 
Zyres se Keshillit te Evropes ne Tirane dhe Zyres se OSBE-ODHIR ne Varshave dhe me ftese 
per te ofruar asistence teknike, Delegacionit te BE-se ne Shqiperi dhe Ambasades Amerikane ne 
Shqiperi. 

• Veprimtaria e Komisionit 

Ne piken XI te Vendimit Nr. 110/2015, date 21.12.2015, "Per krijimin e Komisionit te Posacem 
Parlamentar "Per Reformen Zgjedhore" parashikohej qe Komisioni do te zhvillonte 
veprimtarine e tij ne nje afat kohor 3 mujor nga data e mbledhjes se pare te tij. 

Mbledhja e pare konstitutive e Komisionit eshte mbajtur ne dater, 7 Mars 2016, me pjesemarrjen 
edhe te Kryetarit te Kuvendit. Gjate periudhes se kohezgjatjes se veprimtarise se Komisionit, 
Kuvendi ka miratuar disa vendime per zgjatjen e afatit te veprimtarise se Komisionit te Posacem 
te Reformes Zgjedhore. 

Ne mbledhjet e zhvilluara, per permbushjen e objektit te veprimtarise se tij, Komisioni ngarkoi 
ekspertet me detyren per te bere permbledhjen e rekomandimeve te OSBE/ODHIR, per 
ndryshimet ne kuadrin ligjor te reformes zgjedhore, si dhe shqyrtimin e amendimeve ligjore te 
depozituara prane Komisionit nga partite politike, deputete apo organizatat e shoqdrise civile. 



Ne zbatim te detyrave te ngarkuara, ekspertet paraqiten ne Komision nje permbledhje, ne forme 
matrice, te rekomandimeve te OSBE/ODHIR-it si dhe te propozimeve te partive, duke evidentuar 
ligjet te cilat duhet te ndryshonin. 

Prane Komisionit kane paraqitur propozimet e tyre per ndryshime dhe permiresime ne 
legjislacionin zgjedhor, te materializuara ne formen e nje nisme ligjore, grupime te ndryshme 
politike, parlamentare dhe jo parlamentare, Komisioni Qendror Zgjedhor dhe shoqata dhe 
grupime te shoqdrise civile qe punojne ne fushen e demokracise dhe te drejtave te njeriut ne 
Shqiperi. 

Ne permbushje te objektit te veprimtarise, sipas vendimit nr. 110/2015, date 21.12.2015 te 
Kuvendit te Shqiperise "Per krijimin e Komisionit te Posacem Parlamentar "Per reformen 
Zgjedhore", duke vleresuar rendesine e madhe qe ka organizimi dhe administrimi i nje procesi 
zgjedhor sipas standardeve evropiane, me synimin per te materializuar nismat ligjore te 
paraqitura ne Komision, Komisioni i Posacern Parlamentar per Reformen Zgjedhore i paraqet 
Kuvendit, per shqyrtim ne seancen plenare projektligjin "Per disa shtesa dhe ndryshime ne 
ligjin nr. 8580, date 17.2.2000, "Per partite politike", te ndryshuar". 

I. Baza kushtetuese e projektligjit 

Projektligji eshte bazuar ne 81, pika 2, shkronja "d", 83, pika 1, dhe 84, pika 4, te 
Kushtetutes, me propozimin e nje grupi deputetesh. Nga analiza e nenit 81, pika 2 te Kushtetutes 
dhe permbajtjes konkrete te ketij projektligji rezulton se fusha qe rregullon ky projektligj kerkon 
per miratin tri te pestat e te gjithe anetareve te Kuvendit . 

II. Qellimi dhe permbatja e projektligjit 

Nga studimi i projektligjit dhe i relacionit shpjegues, rezulton se ky projektligj synon t'i jape 
zgjidhje nje sere problematikash te evidentuara lidhur me procesin zgjedhor, per te belt te 
mundur realizimin e ketij procesi ne perputhje me Kushtetuten, standardet me te mira evropiane 
dhe ne harmoni me legjislacionin e brendshem. 

Ndryshimet ne ligjin nr. 7895, date 27.1.1995, "Kodi Penal i Republikes se Shqiperise", te 
ndryshuar, jane parashikuar si domosdoshmeri ne kuader te Reformes Zgjedhore, per te 
garantuar standardet e duhura per zhvillimin e zgjedhjeve ne Shqiperi. Nga analiza teresore e 
sistemit zgjedhor shqiptar dhe e proceseve te deritanishme, rezulton se ne Shqiperi, ka ende 
shume vend per te permiresuar procesin zgjedhor ne terma te shfaqjeve te korrupsionit pasiv dhe 
aktiv zgjedhor, shkeljes se rregullave te fshehtesise se votimit, perdorimit te funksionit publik 
per veprimtari zgjedhore, etj. 



Gjithashtu ne driten e orientimeve te OSBE-ODHIR, jane mbajtur parasysh rekomandimet e tyre 
lidhur me nevojen e parandalimit dhe ndjekjes penale te rasteve te presionit ndaj zgjedhesve, te 
keqperdorimit te burimeve shteterore per ciellime te fushates, te blerjes se votes, te fshehtesise se 
votes dhe integritetit te procesit, etj. 

Ne kete projektligj jane mbajtur parasysh edhe zhvillimet me te fundit politike ne vend. 

Sa me siper, referuar problematikave te evidentuara dhe rekomandimeve te vazhdueshme te 
partnereve nderkombetare, perpara ketij komisioni, propozohet projektligji ne vijim, i cili synon 
te adresoje pikerisht keto gjetje e rekomandime: 

- duke riformuluar disa nga parashikimet ekzistuese ne Kodin Penal (neni 327 "Shkelja e 
fshehtesise se votimit", neni 328 "Dhenia e shperblimeve dhe e premtimeve" dhe neni 
328/a "Detyrimi per pjesemarrje ne veprimtari politike"); 

- duke ashpersuar masat e parashikuara per vepra penale te caktuara (neni 325 "Pengimi i 
subjekteve zgjedhore", neni 327/a "Votimi me shume se nje here ose pa u identifikuar", 
neni 329 "Kanosja apo dhunimi ndaj pjesemarresve ne zgjedhje", neni 330 "Pengimi i 
zgjedhesit", neni 330/a "Braktisja e detyres nga anetaret e komisioneve te zgjedhjeve" 
dhe neni 332 "Shperdorimi i autoritetit ushtarak"); si dhe 

- duke shtuar dy vepra penale, konkretisht projektnenin 328/b "Korrupsioni pasiv ne 
zgjedhje" dhe projektnenin 332/a "Shperdorimi i autoritetit policor". 

Keto shtesa dhe ndryshime synojne rritjen e pergjegjshmerise se te gjithe aktoreve te angazhuar 
ne zgjedhje dhe realizimin e ketij procesi ne lartesine e standardeve me te mira evropiane. 

Ndryshimet ne projektligj synojne: 

1- Garantimin e nje procesi te rregullit ligjor bazuar ne Kushtetute dhe ne Kodin Zgjedhor; 
2- Garantimin e fshehtesise se votes; 
3- Ndalimin e shitblerjes se votes; 
4- Garantimi per mosperfshirje ne fushate te nxenesve te arsimit parauniversitar; 
5- Garantimi i mosperdorimit te te mirave publike , apo te burimeve financiare shteterore 

nga funksionare te administrates shteterore; 
6- Garantimi per mosdetyrimin e punonjesve te administrates per te mane pjese ne 

fushaten zgjedhore; 
7- Garanatimi i administrimit te rregullt te procesit zgjedhor nga anetaret e komisioneve 

zgjedhore 
8- Garantimin e mosshperdorimit te autoritetit policor apo ushtarak ne procesin zgjedhor. 

Per te realizuar keto garanci projektligji parashikon : 



a) rritjen e mases se denimit per veprat penale qe lidhen me procesin zgjedhor duke i 
konsideruar keto vepra penale krime dhe jo kundravajtje penale. 

b) ndryshimin te cilesimit ligjor te vepres penale duke e konsideruar kerkimin apo 
pranimin nga zgjedhesi te te hollave korrupsion pasiv dhe aktiv ne zgjedhje . 

c) shtimin e dispozitave te reja qe garantojne zhvillimin te rregullt te gjithe procesit 
zgjedhor . 

Projektligji perbehet nga 13 nene. 

Ne nenin 1 (ndryshues i nenit 325 "Pengimi i subjekteve zgjedhore" te KP), nenin 3 (ndryshues 
i nenit 327/b te KP), nenin 7 (ndryshues i nenit 329 "Kanosja apo dhunimi ndaj pjesemarresve 
ne zgjedhje" te KP), nenin 8 (ndryshues i nenit 330 "Pengimi i zgjedhesit" te KP), nenin 9 
(ndryshues i nenit 330/a "Braktisja e detyres nga anetaret e komisioneve te zgjedhjeve" te KP), 
nenin 11 (ndryshues i nenit 332 "Shperdorimi i autoritetit ushtarak" te KP) te projektligjit, 
parashikohet ashpersimi i denimeve penale duke i rritur ato ose duke zevendesuar kundravajtjen 
penale ne vepren penale. 

Ne nenin 2 te projektligjit eshte riformuluar neni 327 "Shkelja e fshehtesine se votimit" i KP. Ne 
formulimin aktual, denimi penal parashikohet vetem per personat e ngarkuar me zgjedhjet. Ne 
dispoziten e propozuar, parashikohet shtimi i subjekteve penale, duke perfshire edhe zgjedhesit 
ne rast shkeljeje te rregullave qe garantojne fshehtesine e votimit. Gjithashtu jane parashikuar ne 
menyre te detajuar metodat e ndaluara qe shkelin fshehtesine, sic jane filmimi, fotografimi, 
shfaqja te persona te tjere dhe cdo lloj dokumentimi i menyres se votimit. Ne paragrafin e trete te 
ketij projektneni eshte parashikuar gjithashtu si veper penale nxitja me ose pa shperblim, ose 
detyrimi i zgjedhesit per te shkelur rregullat qe garantojne fshehtesine e votimit. 
Ne paragrafin e dyte, te ketij projektneni eshte parashikuar ashpersimi i denimit ne rast shkeljeje 
te rregullave qe garantojne fshehtesine e votimit nga ana e personave te ngarkuar me zgjedhjet, 
duke zevendesuar kundervajtjen penale me denimin penal, dhe denimin me burgim nga gjashte 
muaj deri ne tre vjet. 

Ne nenet 2, 4 dhe 5 te projektligjit jane propozuar disa ndryshime te neneve ekzistuese ne kod 
perkatesisht: 

Ne nenin 4 te projektligjit eshte propozuar ndryshimi i nenit 328 "Dhenia e shperblimeve dhe e 
premtimeve" te KP. Eshte propozuar ndryshimi i titullit ne "Korrupsioni aktiv ne zgjedhje". 
Gjithashtu eshte percaktuar subjekti i vepres penale, zgjedhesi ose persona te lidhur me te, te 
cilet mungojne ne formulimin ekzistues. Gjithashtu eshte zgjeruar spektri i qellimeve per te cilat 
jepen te hollat apo favoret, duke shtuar angazhimin ne mbeshtetjen e nje kandidati apo pantie 
politike. Lidhur me kete veper penale eshte parashikaur gjithashtu ashpersimi i denimit penal te 
parashikuar, i cili nga kundervajtje belle veper penale, dhe denohet me burgim jo me 6 muaj — 2 
vjet, por nga nje deri ne pese vjet. Risi perben gjithshtu parashikimi si veper penale i ofrimit ose 
dhenies nga nje person fizik ose juridik, vendas ose i huaj, per nje subjekt zgjedhor ose nje 



kandidat ne zgjedhje, i sherbimeve pa pagese, financimeve materiale etj., qe perben yelper penale 
dhe denohet me burgim nga nje deri ne pese vjet. 

Ne nenin 5 propozohet ndryshimi i nenit 328/a "Detyrimi per pjesemarrje ne veprimtari 
politike". Edhe ne kete rast eshte riformuluar titulli i cili behet "Perdorimi i funksionit publik per 
veprimtari politike apo zgjedhore". Ne kete projektnen eshte parashikuar se pjesemarrja ne 
kundershtim me ligjin, e nje punonjesi shteteror, duke perjashtuar punonjesit me funksione 
politike, ne aktivitetet ose fushaten zgjedhore, te nje partie politike ose kandidati ne zgjedhje, 
perben veper penale dhe denohet me burgim nga gjashte muaj den ne tre vjet. Gjithashtu lidhur 
me detyrimin ose organizimin per te mane pjese ne veprimtari zgjedhore te nxenesve te arsimit 
parauniversitar, nga punonjes qe kryejne nje detyre shteterore ne arsimin publik ose jopublik, 
perben jo me kundervajtje por veper penale, e cila denohet me burgim nga gjashte muaj den ne 
tre vjet. 

Ne paragrafin e trete te projektnenit eshte parashikuar detyrimi drejtuar shtetasve, nga nje 
punonjes qe kryen nje detyre shteterore, qe kunder vullnetit te tyre apo nen kercenimin e 
perdorimit te masave administrative ose disiplinore, per te marre pjese ne veprimtari zgjedhore 
to nje subjekti zgjedhor, i cili ne thelb perben nje riformulim te paragrafit te pare te nenit 
ekzitues. Per me krahas detyrimit te pjesemarrjes ne veprimtari zgjedhore te nje subjekti 
zgjedhor, eshte shtuar detyrimi i pjesemarrjes se detyruar ose ndalimi i detyruar i pjesemarrjes ne 
zgjedhje, i mbeshtetjes ose jo te nje partie politike ose nje kandidati ne zgjedhje, ose per te 
votuar ne nje menyre caktuar, si vepra penale (e jo me kundravajtje penale) qe denohet me 
burgim nga nje den ne kater vjet. 

Ne paragrafin e katert te projektnenit eshte parashikuar vepra penale ne ngarkim te punonjesit 
shteteror qe perdor te mirat publike, burimet financiare e njerezore, etj., per te favorizuar nje 
subjekt zgjedhor. Kjo veper denohet me burgim nga nje den ne kat& vjet. 

Se fundi eshte propozuar shtimi i tre neneve, konkretisht neni 328/b "Korrupsioni pasiv ne 
zgjedhje" (neni 6 i projektligjit), neni 331/a "Sekuestrimi ose perdorimi i paligjshem i 
dokumenteve te identifikimit" (neni 10 i projektligjit) dhe neni 332/a "Shperdorimi i autoritetit 
policor" (neni 12 i projektligjit). Konkretisht, lidhur me nenin 328/b, parashikohet si veper 
penale kerkimi apo pranimi nga zgjedhesi i te hollave, te mirave materiale, premtimeve per 
vende pune apo favorizimeve te tjera, per vete ose te tjeret, me qellim per te dhene firmen per 
paraqitjen e nje kandidati ne zgjedhje, per te votuar ne nje menyre te caktuar, per te mane pjese 
ose jo ne votime, apo per t'u angazhuar ne mbeshtetjen e nje subjekti zgjedhor. Kjo veper 
denohet me burgim nga nje deri ne pese vjet. 

Ne projektligj propozohet gjithashtu shtimi ne KP i nenit 331/a "Marrja ose perdorimi i 
paligjshem i dokumenteve te identifikimit". Nepermjet ketij neni parashikohet si veper penale 
dhenia e dokumentit te identifikimit me qellim perdorimin e tij ne menyre te paligjshme per 
zgjedhje, mospjesernarrjen ne votime, per te ndikuar ne menyren e votimit, ose per cdo qellim 



tjeter te paligjshem qe lidhet me zgjedhjet. Kjo veper denohet me burgim nga nje vit deri ne tre 
vjet. Ne kete nen eshte parashikuar gjithashtu se marrja e dokumentit te identifikimit te shtetasve 
te tjere, me qellim perdorimin e tij ne menyre te paligjshme per zgjedhje, moslejimin per te 
votuar, per te ndikuar ne menyren e votimit, ose per cdo qellim tjeter te paligjshem qe lidhet me 
zgjedhjet, perben veper penale dhe denohet me burgim nga nje deri ne pese vjet. Gjithashtu eshte 
parashikuar si veper penale kerkesa per marrjen ose posedimin e numrit personal ose te 
leternjoftimit nga subjekte te ndryshme me qellim verifikimin e menyres se votimit. 

Gjithashtu eshte propozuar qe krahas parashikimi aktual ne kod, te vepres penale te shperdormit 
te autoritetit ushtarak (neni 332), te parashikohet edhe neni 332/a, mbi vepren penale te 
"Shperdorimit te autoritetit policor", kur ky autoritet perdoret ne menyre te jashteligjshme dhe 
per te influencuar ne mbeshtetjen e nje subjekti zgjedhor. Kjo veper parashikohet te denohet me 
burgim nga nje deri ne pese vjet. 

Ne mbledhjen e komisionit te Posacem te Reformes Zgjedhore dates 22.05.2017, anetaret e 
komisionit diskutuar rreth projektligjit te propozuar nga nje grup deputetesh dhe ne: 

PERFUNDIM 

Komisioni i Posacem Parlamentar "Per reformen zgjedhore", pasi e shqyrtoi projektligjin 
ne parim, nen per nen dhe ne teresi, me shumicen e te gjithe anetareve te tij, e miratoi ate, 
sipas tekstit bashkelidhur ketij Raporti dhe u shpreh dakord per kalimin per votim ne 
seance plenare. 

RELATORE 

Vasilika HYSI 

BASHKEKRYETARE 

Taulant BALLA 

